
Kontering av barnaverndarútreiðslum 

Í løtuni er ógvuliga ymiskt, hvussu útreiðslur til barnaverd verða konteraðar. Fyri at gera hetta 

meira einsháttað er niðanfyri ein vegleiðing, ið skal brúkast til FÆ2019 og framyvir. 

Yvirskipað eru hesi sløg av útreiðslum á barnaverndarøkinum: 

1. Rakstrarútreiðslur (Lønir, keyp av vørum og tænastum o.s.fr.) 

2. Flytingar millum kommunur 

3. Gjald til Barnaverdarstovu Føroya 

4. Barnaansing, ið viðvíkur barnavernd 

Í øllum hesum førum verður bókað á høvuðskonto 21.31.xx0 (Barnavernd). 

Ad 1) Rakstrarútreiðslur 

Hesar útreiðslur verða vanliga bara hildnar og bókaðar av kommununi, ið heldur roknskapin 

fyri samstarvið. Standardkonturnar eru 11, 14 o.s.fr. 

Útreiðslur av hesum slag verða í flestu førum bókaðar á undirkonto 10, men dømi eru tó um 

kommunur, har undirkontan til hetta endamál hevur annað nummar enn 10. 

Ad 2) Flytingar millum kommunur 

Kommunan, sum í fyrstu atløgu heldur útreiðslurnar, fær umvegis KMR-skipanina lutfalsligt 

endurgjald fyri hetta frá hinum kommununum í samstarvinum. 

Kommunan, ið móttekur hesa flytingarinntøku bókar hana við st.r.konto 7630, meðan hinar 

kommunurnar bóka flytingarútreiðsluna við st.r.kto. 7130. 

Hjá størru kommununum eru hesar flytingarinntøkur og –útreiðslur vanliga bókaðar á 

undirkonto 10 (tó eisini her við onkrum undantaki). Hesar kommunur brúka framyvir somu 

konto sum higartil. 

Hjá smærru kommununum hevur undirkontan til hetta endamál higartil verið nummar 20 og 

havt heitið “Barnavernd”. Í FÆ2019 og framyvir skulu smærru kommunurnar tó brúka 

undirkonto 10 til hesa flytingarútreiðslu. Hjá smærru kommununum verða heitini á undirkonto 

10 og 20 samstundis býtt um, soleiðis at UK10 fær heitið “Barnavernd” og UK20 fær heitið 

“Barnaverndarstova Føroya”  

Ad 3) Gjald til Barnaverndarstovu Føroya 

Á hvørjum ári krevur Kommunufelagið gjald frá kommununum til rakstur av Barnaverndar-

stovu Føroya. Hetta verður gjørt saman við uppkravinum til rakstur av Kommunufelagnum og 

Kommunala Arbeiðsgevarafelagnum. Parturin av hesi rokning, ið er til rakstur av Barnaverdar-

stovu Føroya skal fyri FÆ2019 og framyvir játtast og bókast á serskilda undirkonto við 

st.r.konto 5420 (Vanligur rakstrarstuðul til stovnar). 

Hjá smærru kommununum verður hetta bókað á undirkonta 20, ið framyvir fær heitið 

“Barnaverdarstova Føroya”. (Sum greitt frá omanfyri verða heitini á UK10 og UK20 býtt um 

hjá smærru kommununum.) 

Fyri størru kommunurnar verður eisini mælt til at stovna eina nýggja undirkonto til 21.31.xx0, 

ið hevur nummar 20 og heitið “Barnaverndarstova Føroya”. (Um tað hóskar seg betur, ber tó til 

í samráð við FMR at velja annað nummar til undirkontuna.) 

NB! Parturin av rokningini frá Kommunufelagnum, ið er til KF og KAF verður konteraður á 

høvuðskonto 11.21.xx0 við somu st.r.kto. sum omanfyri (t.e. 5420). 

Ad 4) Barnaansing, ið viðvíkur barnavernd 

Tá ið barnaverndarútreiðslur hava samband við barnaansing í egnari kommunu, ger kommunan 

eina innanhýsis flyting við st.r.kto. 7120/7620 millum høvðskonturnar fyri barnavernd og 

barnaansing. Hesum er eingin trupulleiki við. 

Tá ið barnaverndarútreiðslur hava samband við barnaansing í aðrari kommunu, eru dømi um, at 

bland kemur í millum barnaansing og barnavernd. Orsøkin er, at kommunan, ið móttekur 

flyting fyri barnaansingartænastuna, bókar inntøkuna á st.r.kto. 7630 og høvuðskonto 

26.11.xx0 (Barnaansing), meðan kommunan, ið hevur útreiðslur av barnavernd, bókar á 

st.r.konto 7130 og høvuðskonto 21.31.xx0 (Barnavernd). 

Avbjóðingin við hesum er, at tað gerst sera torført at avstemma ymisk flytingarsløg fyri 

kommunala geiran. 

Fyri at lætta um hetta verður mælt til, at kommunan, ið rindar, bókar flytingina til hina 

kommununa á st.r.kto. 7130 og høvuðskonto 26.11.xx0 (Barnaansing), samstundis sum hon ger 

eina innanhýsis flyting millum høvuðskonturnar 21.31.xx0 (Barnavernd) og 26.11.xx0 

(Barnaansing) við ávikavist st.r.kto. 7120 og st.r.kto. 7620. 

